ޔައުމިއްޔާ

ޢާއްމު ކޮމިޓީގެ 11 ވަނަ ބައްދަލުވުން. (04.05.2010)

ރިޔާސަތުން ވާހަކަދެއްކެވުން:

`. އާދެ، ޢާއްމު ކޮމިޓީގެ 12 ވަނަ ބައްދަލުވުމަށް މަރުޙަބާ ދަންނަވަން. މި ބައްދަލުވުމަށް އަޅުގަނޑުގެ އިތުރުން ވަޑައިގެން ތިއްބެވި ޢިއްޒަތްތެރި މެންބަރުންނަކީ ތިނަދޫ ދާއިރާގެ މެންބަރު މުޙައްމަދު ޤަސަމް، ހިތަދޫ މެދު ދާއިރާގެ މެންބަރު މުޙައްމަދު ރަޝީދު، ތުލުސްދޫ ދާއިރާގެ މެންބަރު ރޮޒައިނާ އާދަމް، ގެމަނަފުށީ ދާއިރާގެ މެންބަރު އިލްހާމު އަޙްމަދު. އާދެ، މިއަދުގެ އެޖެންޑާކުރެވިފައި މިވަނީ މަޖިލީހުގެ މެންބަރުންގެ އިންޝުއަރެންސް މައްސަލަ އާއި އަދި ކުރީ ދުވަހު އަޅުގަނޑުމެން މި ކޮމިޓީން ނިންމާފައިވާ ނިންމުމެއްގައި ކުޑަކުޑަ ތަޢާރުޟުވުމެއް އޮތީމަ އެ މައްސަލައަށް ވެސް މިއަދު ވާހަކަ ދައްކާލަންޖެހޭ. މިއަދު ދެން 3 ވަނަ ކަމަކަށް މި އޮތީ އިންޓައިވިކުރުމުގެ ކަންތައްތައް. އެއީ ކުރީދުވަހުގައި މި އޮންނަނީ މިހާރު އިޢުލާނުކޮށްފައިވާ މަޤާމުތައް އިންޓައިވިއު ކުރުމަށް ޢާއްމު ކޮމިޓީން ނިންމާފައި. އެހެންނަމަވެސް، ޢާއްމު ކޮމިޓީގެ މަސައްކަތުގެ ތެރޭގައި ހިމެނޭ ކަމެއް ނޫން އިންޓަވިއު ކުރުމަކީ. އެހެންކަމުން އެކަން އެ ގޮތަށް ފާހަގަކުރެވިފައި ވާތީ އަޅުގަނޑު އިންޓަވިއު ނުކުރާ ގޮތަށް ނިންމާފައި އޮއްވާ އަނެއްކާ ރައީސް އެދިވަޑައިގަންނަވައިފި ޑިޕާޓްމަންޓުތަކުގެ ހެޑުންނާ ޢާއްމު ކޮމިޓީން ނަގާ ކުޑަ ކޮމިޓީއަކުން އިންޓަވައިއުކޮށްދެއްވުމަށް. އެހެންވީމާ، ރައީސަށް ހިންގުމުގައި އެހީތެރިވުން އެބަ އޮތް ޢާއްމު ކޮމިޓީގެ މަސައްކަތުގެ ތެރޭގައި. އެ ގޮތުން އަޅުގަނޑުމެންނަށް މިކަންކުރަން އެބަޖެހޭ. ދެން މިއަދު އެންމެ ބޮޑަށް އެންމެ ފުރަތަމަ ވާހަކަދައްކާލަން ގަސްތުކުރަނީ އިންޝުއަރެންސާ ބެހޭ ގޮތުން. އިންޝުއަރެންސް ކަންތައް ކުރިއަށް ގެންދާނެ ގޮތެއް ވިދާޅުވުމަށް އަޅުގަނޑު އިލްހާމަށް ފުރުސަތުއަރުވާނަން. 
ގެމަނަފުށި ދާއިރާގެ މެންބަރު އިލްހާމު އަޙްމަދު ވާހަކަދެއްކެވުން:
ރެކޯޑަށްޓަކައި އަޅުގަނޑު ދަންނަވަން، މިހާތަނަށް އެލައިޑު އިންޝުއަރެންސްގެ ކަންތައް މިހާތަނަށް ގޮސްފައި ވަނީ ވަރަށް އިހާނެތި ގޮތަކަށް. އަޅުގަނޑުމެންގެ ތެރެއިން ވަރަށް ގިނަ މެންބަރުންނަށް ވަނީ މިހާތަނަށް އެ އެލައިޑު އިންޝުއަރެންސްގެ ފަރާތުން އެއްވެސް ކަހަމަ އެހީތެރިކަމެއް ފޯރުކޮށް ނުދީފައި. ދެން މީގައި ފާހަގަކޮށްލަން ބޭނުންވޭ އޭރުވެސް އަޅުގަނޑުމެން އޮންނާނީ، އަޅުގަނޑަކީ އޭރުވެސް ޢާއްމު ކޮމިޓީ އިން މެންބަރެއްގެ ހައިސިއްޔަތުން އަޅުގަނޑުމެން އޮންނާނީ އޭރުވެސް އެދިފައި. އިޢުލާނުކުރެވިގެން ރަނގަޅު ޕްރޮޕޯޒަލެއް ހުށަހަޅައި ރަނގަޅު ގޮތަކަށް ގިނަ ޚިދުމަތްތަކެއް ލިބި، އަގަށް ވެސް ބަލައިގެން އެކަން ކުރެވޭ ބަޔަކަށް ނޫނީ ނުދޭން. އެކަމަކުު، އެންމެ ފަހުން އާޚިރު ނަތީޖާއަކަށް ވެގެން ދިޔައީ އަޅުގަނޑުމެނަށް ނޭނގި ހުއްޓާ އެލައިޑު އިންޝުއަރެންސަށް ވަނީ ދީފައި. މިފަހަރު އަޅުގަނޑު ގަބޫލުކުރާގޮތުގައި ނާޒިމަކީ މި ކަންތައްތައް ވަރަށް ބޮޑަށް ދެނެވަޑައިގަންނަވާ ބޭފުޅަކަށް ވެފައި އެކަހަލަ ޢަމަލެއް ނުކުރައްވާނެކަން އަޅުގަނޑަށް ޔަޤީން. އެހެންވީމާ، އިޢުލާނުކުރެއްވިގެން އޮންނަ އުސޫލެއްގެ ދަށުން ނޫނީ ދީގެން ނުވާނެ ކަމަށް އަޅުގަނޑު ގަބޫލުކުރަނީ. ހަމަ އެއާއެކު އަޅުގަނޑު ފާހަގަކޮށްލަން ބޭނުން މި ޗުއްޓީއަށް ދާތީއާ އެކު. ދެން މިއަދުގެ ޖަލްސާއަކީ ޗުއްޓީގެ ފަހުން ބޭއްވޭ ޖަލްސާތަކަކަށް ވާތީ މި ޖަލްސާ ކޮންޓިނިއުކޮށް މީގައި އަޅުގަނޑަށް އެނގޭ އެންމެން ވެސް ބޭނުންވާނެކަން ޗުއްޓީ ނަގަން. ހަމަގައިމުވެސް އަޅުގަނޑު ވެސް ބޭނުންވާ މީހެއް ކަމުގައި ވިޔަސް މީގައި އެލައިޑު އިންޝުއަރެންސާ އަޅުގަނޑުމެން ހަދާފައިވާ އެގްރީމެންޓު ހަމަވާތީ އެކު މީގައި ކުއްލި ހާލަތެއް ދިމާވުމަކީ ވެސް އެކަށީގެންވާ ކަމަކަށް ވާތީ ވީހާ އަވަހަކަށް އިޢުލާނުކުރެވިގެން އޮންނަ ޕްރޮސީޖަރގެ ތެރެއިން 2 ދުވަސް ވިއްޔާ 2 ދުވަސް. 3 ދުވަސްވިއްޔާ 3 ދުވަސް. އެ އޮންނަ އުސޫލެއްގެ ދަށުން ކޮށް އާ ބަޔަކާ ހަވާލުކުރަން މި ކަންތައް ކުރަން އަޅުގަނޑުމެނަށް ފެންނަ ވާހަކަ ދަންނަވަމުން، ޗުއްޓީއަކަށް އަޅުގަނޑުމެން ނުގޮސް. އެއީ މިކަން ކުރަންޖެހޭ ކޮންމެހެން މަސްޓު ކަމަށް ވާތީ. މި ދޭތެރެއިން ބްރޭކު ވާނެތީ. އެހެންވީމާ، ދަންވާލީ.
ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:

އަޅުގަނޑު ވެސް ހަމަ އިލްހާމު އެ ދެއްކެވި ވާހަކައަށް ތާއީދުކޮށްލަން. ހަމަ މި އަޅުގަނޑުމެން ހަމަ މި އޮންނަ އުސޫލެއްގެ ދަށުން މި ކަންތައް ކުރަންވާނީ. ހަމަ ކޮންމެ ބަޔަކާ ހަވާލުކުރުމަކުން މިއީ އެންމެ ތާކުންތާކު ނުޖެހޭ ކަމެއް. މިހާރު އެހެންނޫނަސް އަޅުގަނޑަށް ހީވަނީ މިހާރު ހަވާލުކުރެވިފައި އޮތް ފަރާތާ މެދު މަޖިލީހުގެ ހަމަ ގިނަ މެންބަރުން ހަމަ އެންމެ ހިތްހަމަ އެއް ނުޖެހޭ ކަންނޭނގެ. އެހެންވީމާ، އަޅުގަނޑުމެން އެބަ ބަލައިލަންޖެހޭ އެ ބޭފުޅުން މި ޕްރޮޕޯޒަލެއް ނަމަވެސް އެއްޗެއް ހަމަ ހަދައިގެން ކޮބައިތޯ އެންމެ ރަނގަޅަށް މި ކަންތައް ކޮންދެވެން މި އަގުގައި އޮތް ބަޔަކީ ކޮބައިތޯ ބެލުމަށްފަހު ވަކި ބަޔަކާ ހަވާލުކުރަން. އެހެންވީމާ، މި މަޖިލިސް ޗުއްޓީގައި އޮއްވާ އަޅުގަނޑަށް ހީވާގޮތުން މުއްދަތު ހަމަވަނީ ދެއްތޯ. އެހެންވީމާ، އެ ޗުއްޓީ ނިމެންވާއިރަށް އެ މުއްދަތު ހަމަވާންވާއިރަށް އެހެން ބަޔަކު ހޯދިފައި އޮތުމަކީ މުހިއްމު ކަމެއް ކަމަށް އަޅުގަނޑު ވެސް ދެކެން. 
ތިނަދޫ ދާއިރާގެ މެންބަރު މުޙައްމަދު ޤަސަމު ވާހަކަދެއްކެވުން:
އާދެ، ޝުކުރިއްޔާ. އަޅުގަނޑު ވެސް ހަމަ އިލްހާމު ދެއްކި ވާހަކަފުޅަށް ހަމަ ތާއީދުކުރަން. ދެން އަޅުގަނޑު އެދެން ހަމަ ވީހާވެސް އަވަހަކަށް އަޅުގަނޑުމެންގެ މި އިންޝުއަރެންސްގެ ކަންތައްތައް ވަކި ގޮތަކަށް ނިންމަން. އަޅުގަނޑު އަދި އެ ގޮތުން ހުށަހަޅަން ވީހާވެސް އަހަވަކަށް މީގައި މި ޝައުޤުވެރިވާ ފަރާތެއް ހޯދުމަށް އިޢުލާނުކުރުން ވެސް. އަދި އޭގެއިތުރުން އަޅުގަނޑުމެންނަށް އެނގޭނެ ރާއްޖޭގައި މި ޚިދުމަތް ދެނީ ކޮން ބައެއްތޯ. އެ ފަރާތްތަކަށް ހަމަ މި ކޮމިޓީ ނަމުގައި އަޅުގަނޑުމެންނަށް ހަމަ މިކަމަށް ޝައުޤުވެރިވޭތޯ ބަލައިލަން ހަމަ އަޅުގަނޑު ހަމަ ރަނގަޅު ސިޓީއެއް ވެސް ފޮނުވާލުން.
ރިޔާސަތުން ވާހަކަދެއްކެވުން:
އާދެ މި އިލްހާމަށް ފުރުޞަތު އެރުވުމުގެ ކުރިން އަޅުގަނޑު ވެސް ކުޑަކޮށް ބަހުސްގައި ބައިވެރިވެލާނަން. އަޅުގަނޑަށް ޚަބަރު ލިބިފައި އޮންނަ ގޮތުގައި މިނިވަން މުއައްސަސާތަކުގައި މަސައްކަތްކުރައްވާ ބޭފުޅުންނަށް މި އޮންނަނީ ތަފާތު އިންޝުއަރެންސް ސްކީމްތަކެއް ދެއްވާފައި. އޭގައު އެހެންވީމާ، އެ ޚިޔާލު އާދޭތޯ އަޅުގަނޑު ކުޑަކުޑަކޮށް މަޑުކޮށްލީ. ދެން އެކަމަކު، އެ ވާހަކަ އެއްވެސް މެންބަރަކު ފާހަގަ ނުކުރެއްވީމަ އަޅުގަނޑު ހިތަށް އެރީ އެ ކަންތައްތައް ވެސް އަޅުގަނޑުމެން އިޢުލާނުކުރުމުގެ ކުރިން ބަލައިލާފައި ދެން އަޅުގަނޑުމެން އިޢުލާނުކޮށްގެން އިންޓަވިއުކުރާއިރުގައި މިނިވަން މުއައްސަސާތަކަށް މި އޮންނަނީ ކިހާވަރެއްގެ އިންޝުއަރެންސެއްތޯ، ޕްރިމިއަމް ދައްކަނީ ކިހާވަރެއްތޯ. މި އެއްޗިހިތައް ވެސް އަޅުގަނޑުމެންނަށް އެނގެންޖެހޭ ކަންނޭނގެ އަޅުގަނޑުމެން މުޅިން ނިންމުމުގެ ކުރިން. އެއީ އަޅުގަނޑުމެންނަކީ ދައުލަތުގެ 3 ބާރުންކުރެ އެއް ބާރުކަމަށް ވާއިރު އަޅުގަނޑުމެން ހަމަޖައްސާ ބައެއް މިނިވަން މުއައްސަސާތަކަކީ. އެ މީހުންގެ ޕްރިމިއަމް މާ ބޮޑުވެފައި އެ މީހުންގެ އިންޝުއަރެންސް މާ ފުރިހަވާ ކަމަށް ވަންޏާ އަޅުގަނޑުމެންނަށް ވެސް އެ ފެންވަރުގައި ނުވަތަ އެއަށް ވުރެ ރަނގަޅު ފެންވަރުގައި ލިބެންޖެހޭނެ ކަމަށް އަޅުގަނޑު ދެކެން. އެހެންވެ އަޅުގަނޑު ހަމަ ބަހުސްގައި ބައިވެރިވެލީ މި ވާހަކަ ދަންނަވާލުމަށް. އަޅުގަނޑު އިލްހާމަށް ފުރުޞަތެއް އަރުވާނަން. 
ގެމަނަފުށީ ދާއިރާގެ މެންބަރު އިލްހާމު އަޙްމަދު ވާހަކަދެއްކެވުން:
އަޅުގަނޑު ތީގައި ދެންމެ މުޤައްރިރު ވިދާޅުވި ވާހަކައަށް ވަރަށް އިޙްތިރާމުކުރަން. އަޅުގަނޑު ގަބޫލުކުރާގޮތުގައި މިނިވަން މުއައްސަސާތަކުގެ ބޭފުޅުންނަކީ ވަކި ކުޑަ ބައެކޭ ދަންނަވާކަށް ނޫން. އެކަމަކު، ރައްޔިތުން މަޖިލީހަށް ވުރެ ވަކި ހައިބަތު ބޮޑުވެގެން ނުވާނެ ކަމަށް އަޅުގަނޑު ގަބޫލުކުރާ ހިތް އޮތީ. އެހެންވީމާ، އަޅުގަނޑަށް ފެނޭ އެ ބޭފުޅުން އެ ކަންތައް ކުރައްވާ ގޮތަކާއި ދައްކަވަނީ ކިހާވަރެއްތޯ ބަލާފައި އެއީ ފަހަރެއްގައި ވިދާޅުވެފާނެ އެ ބޭފުޅުންގެ އަދަދަކީ ފަހެކޭ ދިހައެކޭ. އެއީ އަޅުގަނޑުމެން ބަލަން ބޭނުންވާ އެއްޗެއް ނޫން. އަޅުގަނޑުމެން ބޭނުންވާ ވަރަކީ ބޮލަކަށް ޖެހެނީ ކިހާވަރެއްތޯ ކިހާ ވަރަކަށް ކުރެވޭތޯ. އަޅުގަނޑަށް މަޢުލޫމާތު ލިބޭގޮތުގައި ރާއްޖެ އިން ބޭރަށް ސްރީލަންކާ، މެލޭޝިޔާ، ސިންގަޕޯރ ކޮންމެ ތަނަކަށް ގޮސްފައި ވެސް ކާޑު ދައްކާލީމަ ޑޮކްޓަރަށް ވެސް ދެކެވޭ. އެހެންވީމާ، މި ކަންތައް މި ދުނިޔޭގައި މި ކުރިއަރާފައިވާ ވަރަކީ މިއީ. އެކަމަކު، އަޅުގަނޑުމެންނަށް މިހާތަނަށް މިކަން ނުކުރެވޭ. ދެން އަޅުގަނޑަށް ހީވަނީ ކުރީގެ މާޒީގެ ވާހަކަ ދެއްކުމުގެ މާނައެއް ވެސް ނެތް. އެހެންވީމާ، އަޅުގަނޑު އެއް ހުށަހެޅުމެއް ހުށަހަޅަނީ މާދަމާ އަޅުގަނޑުމެން ކޮމިޓީ އެއް ބާއްވަން އެބަ އޮވޭ. ރައީސަށް ވެސް ދަންނަވާފައި މާދަމާ އޮންނަ އުސޫލުން މާދަމާ އިޢުލާނުކުރަން. އިޢުލާނު ނުކޮށް އަޅުގަނޑުމެން އެއްވެސް ބަޔަކާ ވާހަކަދައްކައިގެން ނުވާނެ ކަމަށް އަޅުގަނޑު ގަބޫލުކުރަނީ. އޭގެ މާނައަކީ ކޮރަޕްޝަނަށް މަގުފަހިވާ ކަހަލަ ގޮތަކަށް ވާހަކަދެކެވޭނެތީ މާދަމާ އެއޮންނަ ޕްރޮސީޖަރގެ ދަށުން އިޢުލާނުކުރެވި މާދަމާ އިން ފެށިގެން އެ ދައްކަންޖެހޭ ދޭންޖެހޭ މުއްދަތަށް ވެސް ދޭން ޕްރޮސީޖަރގެ ތެރެއިން. ދެން ހަމަ އެއާއެކު އަޅުގަނޑު ފާހަގަކޮށްލަން ބޭނުންވޭ މިއަދު، މާދަމާ ނުވަތަ މިއަދުން މިއަދަށް ހެލްތު އިންޝުއަރެންސަށް މި ނަގާފައިވާ އެލައިޑު އިންޝުއަރެންސް ބިލުތަކަށް ފައިސާ ނުދީގެން މިހާތަނަށް ވަނީ އެތައް މެންބަރުންނެއް އަޅުގަނޑުމެންނާ މި ކަންތަކަށް ޝަކުވާކޮށްފައި. އަޅުގަނޑަކީ ކުރީ ކޮމިޓީގައި ހިމެނޭ މެންބަރަކަށް ވާތީ އެހެން ބޭފުޅުންނާ ކުޑަކޮށް ތަފާތުވެދާނެ. އެހެންވީމާ، މިހާތަނަށް އައިސްފައިވޭ. އެހެންވީމާ، އެ ބޭފުޅުންނަށް ސިޓީއެއް ފޮނުވަން އެބަޖެހޭ. މި މުއްދަތު ވެސް ހަމަވަމުން ދާތީއާ އެކު، މި މުއްދަތު ހަމަވުމުގެ ކުރިން ދައްކަންޖެހޭ ބިލުތަކަށް ނުވަތަ 15 ދުވަހުގެ ކުރިން މި ބިލުތަކަށް ދައްކާ ޚަލާސްކުރުމަށް އަޅުގަނޑު އެދޭ ވާހަކަ ދަންނަވަމުން، ހަމަ މިހާރުން މިހާރަށް މަޖިލީހަށް ސިޓީ އެއް ފޮނުވަން. މިހާރު ހުންނާނެ ބައެއް ބޭފުޅުން ސިންގަޕޫރު ތަންތަނަށް ބޭސްފަރުވާ ކުރައްވާފައި ބިލުތައް ހުށަހަޅުއްވާފައި. އަދިވެސް ނުލިބޭ 2 މަސް 3 މަސް ވީ ބޭފުޅުން ވެސް އެބަ ތިބި. އެހެންވީމާ، އެ ޚަލާސްކުރަން އަޅުގަނޑަށް ފެނޭ. އެއީ ސަބަބަކީ ފަހަރެއްގައި ވާގޮތަކުން އެ ބޭފުޅުންނަށް މި ނުލިބޭކަން އެގެންޏާ މި ނުލިބި ވެސް ދާނެ. އެހެންވީމާ، މިހާތަނަށް ދައްކަންޖެހޭ ފައިސާތައް ވަކި މުއްދަތެއްގެ ކުރީގައި ދައްކާ ނިންމަން އަޅުގަނޑަށް ފެނޭ ސިޓީއެއް ފޮނުވާލަން. ޝުކުރިއްޔާ. 
ހިތަދޫ މެދު ދާއިރާގެ މެންބަރު މުޙައްމަދު ރަޝީދު ވާހަކަދެއްކެވުން:

އަޅުގަނޑު ފުރުޞަތަކަށް އެދުނީ މިފަހަރު އަޅުގަނޑުމެން ހުށަހަޅާއިރުގައި މި އައްޑު އަތޮޅުން މި ޚިދުމަތް ލިބޭނެ ގޮތެއް ހެދުން. ސަބަބަކީ މިހާރު އައްޑު އަތޮޅު ހޮސްޕިޓަލަކުން ނުލިބޭ މި ޚިދުމަތެއް. އަޅުގަނޑު ދަރިފުޅު އުޅުއްވަނީ އައްޑޫގައި. އެހެންވީމާ، ކޮންމެ ގޮތެއް ވިޔަސް  ބޭނުންވާނެ އޭނައަށް. 
(ވަގުތުކޮޅަކަށްފަހު)
ރިޔާސަތުން ވާހަކަދެއްކެވުން:
އާދެ، މިހާރު މެންބަރުންގެ ހުށަހެޅުމަކަށް މި އޮންނަނީ އިންޝުއަރެންސް ކަންތަކުގައި ފުރަތަމަ އިޢުލާނުކޮށްލާފައި ޝައުގުވެރިވާ ޕާޓީތައް ހޯދާފައި އެއަށްފަހުގައި މަޢުލޫމާތު ދިނުމުގެ ބައްދަލުވުމެއް ބާއްވަން. މަޢުލޫމާތު ދިނުމަށްފަހުގައި ޕްރޮޕޯސަލް ހުށަހެޅުމަށް، އެ އިޢުލާނުގައި ޕްރޮޕޯސަލް ހުށަހަޅަންޖެހޭ ތާރީޚު ވެސް އޮންނަންޖެހޭ ފުރަތަމަ އިޢުލާނުކުރާއިރު. އެހެންނަމަވެސް، ޕްރޮޕޯސަލް ހެދުމާއި މަޢުލޫމާތު ދިނުމާ މި ދެމެދުގައި އެކަށީގެންވާ ގެޕެއް ދޭ ގޮތަށް މެންބަރުންގެ ޚިޔާލުފުޅުތައް މި ހުރީ. އެހެންވީމާ، އެ ގޮތަށް އެއްވެސް މެންބަރަކު އިޢުތިރާޟު ނުކުރައްވާތީވެ އަޅުގަނޑުމެން އިންޝުއަރެންސް ކަންތަކުގައި އިންޝުއަރެންސް، ކުރިއަށް އޮތް އަހަރަށް އިންޝުއަރެންސް ކުރުމުގެ މަސައްކަތް މި ހިސާބުން މި ގޮތަށް ފެށުނީ ކަމަށް އަޅުގަނޑު ބަލައިފިން. 
ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:
އަޅުގަނޑު ހިތަށްއެރީ މި އިޢުލާނުކުރާއިރު ޕްރޮޕޯޒަލް ހުށަހަޅަންޖެހޭ ތާރީޚެއް ޖެހުން އެހާ މުހިއްމެއް ނޫން ކަންނޭނގެ. އެއީ އެ ބޭފުޅުން މި ތަނަށް ގެނެސްފައި އަޅުގަނޑުމެން މި ވާހަކަ ދެއްކީމަ އަސްލުގައި އެ ވަރުގެ އެއްޗެއް ތައްޔާރުކޮށްލަން އެ މީހުނަށް ކިހާ ދުވަހެއްތޯ ނަގާނީ ވެސް އަޅުގަނޑުމެން ވެސް ކުޑަކޮށް ބަލައިލަންޖެހޭނެ އެ ޑޭޓެއް ދިނުމުގެ ކުރިން. އެހެންވީމަ.
ގެމަނަފުށީ ދާއިރާގެ މެންބަރު އިލްހާމު އަޙްމަދު ވާހަކަދެއްކެވުން:

ރޮޒެއިނާ އެ ވިދާޅުވީ އަސްލު ރަނގަޅު ވާހަކަފުޅެއް. އެކަމަކު، އަޅުގަނޑަށް މިހާތަނަށް އަޅުގަނޑު ވެސް ދެން މިކަހަލަ ދާއިރާއަކުން ކުޑަކޮށް މަސައްކަތްކުރި މީހަކަށް ވާތީވެ. ސަރުކާރު އޮފީހެއްގައި ހަމަ އޮންނާނެ ޕްރޮޕޯޒަލް ހުށަހަޅަންޖެހޭ ތާރީޚެއް. އެއީ އަޅުގަނޑުމެން ޖެހެނީ އިޢުލާނުކުރުމުގެ ކުރިން ފަރާތްތަކުގެ މަޢުލޫމާތު ހޯދާލަން. ޢާއްމުކޮށް މިކަހަލަ އެއްޗިހީގައި ދެނީ 10 ދުވަސްތޯ ނޫންތޯ ބަލާފައި ހަމަ އިޢުލާނުގައި ޖަހަންޖެހޭނެ ޑޭޓެއް. އެ ނޫނިއްޔާ ވަރަށް ބޮޑު މައްސަލައެކޭ ބުނާނެ. އެހެންވީމާ، ކޮރަޕްޝަނަކަށް ވާނީ. އެހެންވީމާ، މުއްދަތެއް ޖަހަންޖެހޭނެ. އެކަމަކު، ޖަހާނީ އަޅުގަނޑުމެން ރޮޒައިނާ ވިދާޅުވި ގޮތަށް މަޢުލޫމާތު ސާފުކޮށްފައި ކިތައް ދުވަސްތޯ އެންމެ އެކަށީގެންވަނީ ބަލާފައި ފަރާތްތަކާ ވާހަކަ ދައްކާފައި. އެއީ ދެން އަޅުގަނޑުމެން އަނެއްހެން ކޮށްލަންޖެހޭ ކޯލްތައް ކޮށްފައި.
ރިޔާސަތުން ވާހަކަދެއްކެވުން:
އާދެ، ދެން އަނެއްހެން އިލްހާމު ތިޔަ ވިދާޅުވާ ގޮތަށް އަދި ރޮޒައިނާ ވެސް އެ ވިދާޅުވާ ކަހަލަ ބަދަލެއް ހަމަ އިޢުލާނުކުރުގައި އެހުންނަ ގަވާއިދާ އެއްގޮތަށް ގެނެވޭ ކަމަށް ވަންޏާ ހަމަ ގެނައުމަކީ ރަނގަޅު ކަމެއް ކަމަށް އަޅުގަނޑު ވެސް ގަބޫލުކުރަން. ދެން 2 ވަނަ ކަމަކަށް އަޅުގަނޑުމެން މި އައިޓަމު މި ހިސާބުން ނިންމާލާފައި. އޭރުން އިންޝުއަރެންސް މަސައްކަތް މިހާރު ހަމަގައިމު ވެސް އަޅުގަނޑުމެން ކޮމިޓީން މިއޮތީ ނިންމާފައި އިޢުލާނުކޮށްގެން ޝައުޤުވެރިވާ ޕާޓީތައް ހޯދުމަށް. ދެން އިޢުލާނު ކުރާއިރުގައި އަޅުގަނޑުމެން ހަމަ ކޮމިޓީން ނިންމުމުގައި އަޅުގަނޑުމެން އޭރު ދަންނަވާނުލެވި އޮތް ވާހަކަ އެއް އެއީ އިނގިރޭސި ބަހުން ވެސް ހަމަ ޝާއިޢުކުރަންޖެހޭނެ ކަމަށް އަޅުގަނޑު ދެކެން. އެއީ ރާއްޖެއިން ބޭރު ޕާޓީތަކުން ވެސް މި ކަމަށް ޝައުޤުވެރިކަން ފާޅުކޮށްފާނެ ކަމަށްޓަކައި، ވެބްސައިޓުގައި ޖަހާއިރު ވެސް ހަމަ އިނގިރޭސި ބަހުން ވެސް ޖަހާފައި ބޭއްވުމަކީ ހަމަ މުހިއްމު ކަމެއް ކަމަށް. އަދި ޓީ.ވީ.އެމާއި އަދި ރޭޑިއޯ އާއި އަދި ނޫސްތަކުގެ ޒަރިއްޔާ އިން ވެސް މި ވީހާވެސް ގިނަ ޕާޓީއަކުން ޝައުޤުވެރިކަން ފާޅުކުރުމުގެ ފުރުޞަތު އޮންނަ ގޮތަކަށް އެކަން ނިންމުމަށް ހަމަ ހުރިހާ މެންބަރުން ވެސް ބޭނުންފުޅު ވާތީ އެކަން އަޅުގަނޑު ހަމަ ފާހަގަކޮށްލަން. އަޅުގަނޑު އަނެއްކާ ވެސް އިލްހާމަށް ފުރުޞަތުއަރުވަން.
ގެމަނަފުށި ދާއިރާގެ މެންބަރު އިލްހާމު އަޙްމަދު ވާހަކަދެއްކެވުން:

އަނެއްކާ ވެސް މީތި ހަލުވިކުރުމަށްޓަކައި އިނގޭތޯ. އަޅުގަނޑަށް ފެނޭ މާދަމާ ވަރަށް ކުޑަކުޑަ ވަގުތުކޮޅެއް އިދާރީ މުވައްޒަފުންނާ މި ހަވާލުކުރެވެނީ. އެކަމަކު ވެސް މާދަމާ 10 ޖަހާއިރު ދަތިފުޅު ނޫނިއްޔާ އަޅުގަނޑުމެން ކޮމިޓީގެ ބައްދަލުވުމެއް ބާއްވަން. މި ބޭފުޅުން ދެއްވާނެ މިނިވަން މުއައްސަސާތަކުގެ މަޢުލޫމާތު ހޯއްދަވާފައި މާދަމާ އަޅުގަނޑުމެން 10 ޖަހާއިރުގެ ބައްދަލުވުމުގައި. ކިތައް ދުވަސްތޯ ޢާއްމުކޮށް ދެނީ މި ޕްރޮސީޖަރގެ ތެރެއިން. މިނިވަން މުއައްސަސާތަކުގެ ކުރަނީ ކޮންގޮތަކަށްތޯ، އެ ބޭފުޅުންގެ ޕެކޭޖުގައި ހިމެނެނީ ކިތައް ހާސް ރުފިޔާތޯ. އެ ހުރިހާ އެއްޗެއް އަޅުގަނޑަށް ފެނޭ އިޢުލާނުކުރުމުގެ ކުރިން އަޅުގަނޑަށް ދެނެގަތުމަށް. ދެން މާދަމާ އިން މާދަމާ އިން ސީލްޖަހާފައި މާދަމާ އިޢުލާނުކޮށްލާނީ. އެކަމަކު، އަޅުގަނޑަށް ފެނޭ އިޢުލާނުކުރުމުގެ ކުރިން އަޅުގަނޑުމެން މި ހުރިހާ މަޢުލޫމާތަކާ އެކު ސިޓުކޮށްލާފައި އިޢުލާނުކުރުމުގެ ކުރިން އެ ސޮއި ޖަހާލުމުގެ ކުރިން މި އެއްޗިހި އެނގިލަން. އޭރުން އަޅުގަނޑުމެންނަށް އެނގޭނެ މިނިވަން މުއައްސަސާތަކުގައި މި ކަންތައް ކުރަނީ ކިހިނެއްތޯ. ބަޖެޓު އަޅުގަނޑުމެންނަށް ތާށި ވަންޏާ އެ ތަންކޮޅު އިތުރު ކުރަންޏާ އަޅުގަނޑު ގަބޫލުކުރަން އިތުރު ކުރަންޏާ ކުޑަ އެތިކޮޅެއް ވެސް އިތުރުކޮށްގެން ކަން ކުރުން މުހިއްމީ. 
(ވަގުތުކޮޅަކަށްފަހު)
ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:
މިހާރު އަޅުގަނޑު ހަމަ ހުށަހަޅާލަން މާދަމާ އިޢުލާނުކޮށްފައި އަޅުގަނޑުމެން އެ ބޭފުޅުންނަށް މަޢުލޫމާތު ދޭން ބާއްވާ ބައްދަލުވުމާ ހަމައަށް މިނިވަން މުއައްސަސާތައް، އޭރުން އޭގެ ކުރިން އެ މީހުންނާ ބައްދަލުކުރުމުގެ ކުރިން އަޅުގަނޑުމެންގެ ކޮމިޓީގެ ބައްދަލުވުމެއް ބާއްވާލާފައި އަޅުގަނޑުމެން އެ އަގުތަކާ އެއްޗިހި ޑިސްކަސްކޮށްލާފައި ދެން އޭގެ ފަހުން އެ މީހުންނަށް މަޢުލޫމާތު ދެވޭ ކަހަލަ ގޮތަކަށް. 
ރިޔާސަތުން ވާހަކަދެއްކެވުން:
އާދެ، އަޅުގަނޑު މިހާރު ރޮޒައިނާ އެ ވިދާޅުވި ގޮތް އެއީ ހަމަ އެންމެ ރަނގަޅު ގޮތް ކަމަށް އެއްވެސް މެންބަރަކު އިޢުތިރާޟެއް ނުކުރޭ. އެހެންވީމާ، އެ ގޮތުން އަޅުގަނޑުމެން ކޮމިޓީން ހަމަ މުޅިން ނިންމީ ކަމަށް އަޅުގަނޑު ބަލައިފިން. ދެން އިތުރު، އިންޝުއަރެންސާ ބެހޭ ގޮތުން އިތުރު ވާހަކައެއް އޮތް ކަމަށް ވަންޏާ އަޅުގަނޑު އެ މަޢުޟޫއައިގެން ކުރިއަށް ހިނގައިދާނަން. ނެތް ކަމަށް ވަންޏާ އަޅުގަނޑު 2 ވަނަ އައިޓަމަކަށް ދާން ގަސްތުކުރަން. 2 ވަނަ އައިޓަމަކަށް މި އޮންނަނީ އަޅުގަނޑުމެން ކުރީ ދުވަހު ނިންމާފައި މި އޮންނަނީ 2 މަޤާމެއް އުފައްދަން. މި އުފައްދާ 2 މަޤާމަކީ އެ އެއް މަޤާމަކީ ސީނިއަރ ސްޕަވައިޒަރ. ދެން ސީނިއަރ ސްޕަވައިޒަރަކަށް ކޮމިޓީން އެ ދުވަހު ހުށަހެޅިފައި މި ވަނީ 8000 ރުފިޔާ މުސާރަ އާއި އަދި އެހެނިހެން އިނާޔަތްތަކަށް 4000 ރުފިޔާ. ޖުމުލަ 12000 ރުފިޔާ. ދެން، އެހެންނަމަވެސް މީގެ ކުރީގައި ސްޕަވައިޒަރުންނަށް މި މުސާރަ ދެއްވަމުން ގެންދަވާފައި މި ވަނީ 6500 ރުފިޔާ ޖުމުލަ މުސާރައަކަށް ރައްޔިތުން މަޖިލީހުގައި އިދާރީ މުވައްޒަފުންނަށް. މުސާރަ ދެއްވުމުގެ އޮނިގަނޑުގެތެރޭގައި މި އޮންނަނީ އެ ގޮތަށް. ދެން އެހެންނަމަވެސް، ސީނިއަރ ސްޕަވައިޒަރުންނަށް ވުމުން މީގެ 2 ގުނައަށް އަރައިގެން ދިޔައިމަ ތަންކޮޅެއް އެ ދޭތެރޭގައި ގެޕް މާ ބޮޑުވެގެން ކަންނޭގެ އެ ދަނީ މުސާރައިގައި. އެހެންކަމުން އެ ބަޔާ ދޭތެރޭގައި އަޅުގަނޑުމެން ކޮންމެސް ގޮތަކަށް ވިސްނާފައި އެބަޖެހޭ މުސާރަ އަށް. އެ ދުވަހު އަޅުގަނޑުމެން ކަނޑައެޅެނު ކަނޑައެޅުމަކީ އެންމެ ރަނގަޅު ގޮތް ނޫން ކަމަށް ވަންޏާ އެހެންގޮތަކަށް ބަދަލުކުރުމަކީ ވެސް ނެތް ކަމެއް ކަމަކަށް އަޅުގަނޑު ނުދެކެން. މި ކަމަށް ކޮންމެވެސް ވަރަކަށް އެއްޗެއް ވިދާޅުވެދެއްވުން އެދެން. އަޅުގަނޑު އިލްހާމަށް ފުރުޞަތު އަރުވަން. 

ގެމަނަފުށީ ދާއިރާގެ މެންބަރު އިލްހާމު އަޙްމަދު ވާހަކަދެއްކެވުން:

އަޅުގަނޑަށް ފެނޭ އަޅުގަނޑަށް ދެން މީތި ވަގުތެއް ވެސް ނެތް ކަންނޭނގެ ބަލައިލާ ޗެކްކޮށްލަން. ސްޕަވަރުންގެ ރެސްޕޮންސިބިލިޓީ އަކީ ކޮބައިކަމާއި ސީނިއަރ ސުޕަވައިޒަރުންގެ ރެސްޕޮންސިބިލިޓީއަކީ ކޮބައިކަން އިނގުނީމަ އިނގޭނެ ދެ ބައި މީހުންގެ މަސައްކަތުގައި އަންނަ ތަފާތެއް ވެސް އަނެއްކާ އެ ބޭފުޅުންގެ، އޭރުން ކަންނޭނގެ ކޮންމެވެސް ވަރަކަށް ކިޔާލެވިދާނެ ކަންނޭނގެ އަޅުގަނޑުމެންނަށް ހަދަންޖެހޭ ގޮތެއް. އަޅުގަނޑު ދެކޭގޮތުގައި ކުޑަކުޑަ ގެޕެއް ހުންނަންޖެހޭނެ. އެކަމަކު ތަފާތު މާ ބޮޑުވެގެން ނުވާނެ ކަމަށް އަޅުގަނޑު ގަބޫލުކުރަނީ. 

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން: 

އާދެ ދެންމެ ހުށަހަޅާލި ގަނޑު ބަލައިލާއިރު ސުޕަވައިޒަރަކަށް މިއިންނަނީ 6500. އެސިސްޓެންޓު ސުޕަވައިޒަރަކަށް މި އިންނަނީ 6200. އެހެންވީމާ އެ ދޭތެރޭގައި މި އިންނަނީ 300 ރުފިޔާގެ ގެޕެއް. އެހެންވީމާ ސީނިއަރ ސުޕަވައިޒަރަކަށް ހުންނަ ބޭފުޅަކަށް އަޅުގަނޑަށް ހީވަނީ ދެން 300 ރުފިޔާ ނޫން ކަމަށް ވިޔަސް މިގެޕަށް ވުރެ މާ ބޮޑު ތަން ތަފާތުވެގެން ދިޔުމަކީ އެހާ ރަނގަޅު ކަމެއް ނޫން ކަންނޭނގެ. އެހެންވީމާ 6500 އިންނައިރުގައި 7000 އެހެންނޫނިއްޔާ އެ ރޭންޖުގެ ކޮންމެވެސް ވަރެއް ހީވަނީ ރަނގަޅު ކަންނޭނގެ. 
(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އަޅުގަނޑު ދަންނަވާލާނަން އޮންދަ ރެކޯޑިންގައި. މި އަސްލުގައި ވެގެން އުޅޭ ގޮތަކީ އަޅުގަނޑުމެންނަށް އޭރު ކޮމިޓީއަކަށް ނުލިބޭ މުސާރައިގެ އޮނިގަނޑު ހަމަޖެހިފައި އޮތްގޮތުގެ އެއްވެސް ލިޔުމެއް. ނުލިބި އޮވެ ކޮމިޓީން ނިންމިފައިވާ ނިންމުމެއް ސީނިއަރ ސުޕަވައިޒަރުގެ މުސާރަ އަށް 12000 ރުފިޔާ. މުސާރަ އާއި އިނާޔަތަށް 12000 ރުފިޔާ. އެކަމަކު މި ލިބުނީމަ އަޅުގަނޑަށް ވެސް ހަމަ އިހުސާސްކުރެވޭ އެ މުސާރަ ބޮޑޭ ސީނިއަރ ސުޕަވައިޒަރަކަށް. އެއީ ސުޕަވައިޒަރަކަށް މި އޮންނަނީ 6500 ރުފިޔާ ކަމަށް ވާތީ. ދެން އަޅުގަނޑުމެން ކުރީގެ ބައްދަލުވުމުގައި ނިންމާފައި މި އޮތް އަނެއް މަގާމަކީ މެއިންޓަނަންސް ސެކްޝަނުގެ މަގާމުގައި ހުންނެވި ޑިރެކްޓަރ ޖެނަރަލް މުސްކުޅި ކުރައްވައިގެން އެ މަގާމު ހުސްވެފައި ވާތީ އެ މަގާމަށް ބޭފުޅަކު ހޯދުމަށް އިޢުލާނުކުރަން އަޅުގަނޑުމެން ނިންމާފައި މި އޮތީ. އެއީ މެއިންޓަނަންސް އެއީ ޑިރެކްޓަރ ޖެނަރަލެއް ދެއްތޯ. މުސްކުޅި ކުރެއްވީ ޑިރެކްޓަރެއް އެއީ. އަޅުގަނޑުމެން ދެން މިހާރު މި އުޅެނީ ހޯދަން ޑިރެކްޓަރެއް. ޑިރެކްޓަރެއް ހޯދަން އުޅޭއިރު އަޅުގަނޑުމެންނަށް މުސާރަ ކަނޑައެޅިފައި މި އޮންނީ 15000 ރުފިޔާ. އެކަމަކު ޑިރެކްޓަރަކަށް މިހާރު އޮނިގަނޑު ހަމަޖެހިފައިވާ ގޮތުން 16000 ރުފިޔާ އެބަ ލިބޭ. މި މުސާރައިގައި އެބަ އުޅޭ 1000 ރުފިޔާގެ ތަފާތެއް. އެއީ ޑިރެކްޓަރު މެއިންޓަނެންސާ ހަވާލުވެ ހުންނެވި ކަމުގައި ވީނަމަވެސް ޑިރެކްޓަރަކަށް އޮންނަ މުސާރަ ހަމަ ލިބެން ޖެހޭނެ ކަންނޭނގެ. އޭގައި ވެސް އިޞްލާޙުކޮށްލަންޖެހޭ ކަމަށް އަޅުގަނޑަށް ފެނޭ. އިލްހާމު އެއްޗެއް ވިދާޅުވާން.

ގެމަނަފުށީ ދާއިރާގެ މެންބަރު އިލްހާމު އަޙްމަދު ވާހަކަދެއްކެވުން:

ސުޕަވައިޒަރުންގެ، ސީނިއަރ ސުޕަވައިޒަރުންގެ އަޅުގަނޑު ބޭނުން އިދާރީ މޭޒުން ސާފުކޮށްލަން ކިތައް ބޭފުޅުން މިހާރު އެބަ ތިއްބެވިތޯ. އަޅުގަނޑު ހިތަށް މި އަރަނީ، އެހެންވިއްޔާ އަޅުގަނޑަށް ހީވަނީ މީގެ މުސާރަ އާއި އަޅުގަނޑުމެން ކުޅެން ކެރިދާނެއޭ. އަޅުގަނޑު ހީކުރީ ބޭފުޅަކު ތިއްބެވިއްޔާ އަޅުގަނޑުމެންނަށް އުނދަގޫވާނޭ މީހުންގެ މުސާރަ ކުޑަކުރަން. ހަމަޖެހޭ އުސޫލަކަށް ނުވާނެތީ. އެހެންވީމާ އަޅުގަނޑަށް ފެނޭ މީގައި މުސާރައަކީ ސީނިއަރ ސުޕަވައިޒަރުންގެ މުސާރައަކީ މިހާރު 8000 ކަމަށް ބެލިއްޔާ ކިހިނެއްތޯ ވާނީ. ކޮންމެވެސް ގޮތެއް ނިންމާލުމަށްޓަކައި އަވަސް ކުރުމަށްޓަކައި އަޅުގަނޑަށް ފެނޭ 8000 ރުފިޔާ ދޭން. ރޮޒައިނާ ވިދާޅުވި ގޮތަށް އެހެން މަގާމުތަކާއި އެ މަގާމާ ތަފާތު ޕްރޮމޯޝަނެއް ގައި ހުންނަނީ ކިހާ ވަރެއްގެ ގެޕެއްތޯ ބަލައިލުމަކީ އަސްލު މުހިއްމު ކަމެއް. ދެން މިހެން ބޭފުޅަކު ހުންނެވިތޯ ބަލައިލަން ވެގެން މިޗެކް ކޮށްލީ. އެހެންވީމާ އަޅުގަނޑަށް ހީވަނީ ދެން މާ ބޮޑު އިޝޫ އެއް ނޫން ކަންނޭނގެ އަޅުގަނޑު ކުޑަކޮށްލިޔަސް. 
(ވަގުތުކޮޅަކަށްފަހު).

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:

އަޅުގަނޑު ހުށަހަޅާލަން މިހާރު ސުޕަވައިޒަރުންގެ ވަޒީފާގައި ތިބޭ މީހުންނަށް މި އޮންނަނީ 6500. ދެން އެސިސްޓެންޓު ސުޕަވައިޒަރުންނަށް މި އޮންނަނީ 6200. އެހެންވީމާ މަގާމުތަކަށް މިހާރު ދެމުން އަންނަ މުސާރަތަކަށް ބަލާއިރުގައި ޢާއްމުކޮށް އެއް ލެވެލުން އަނެއް ލެވަލަށް މި ހުރީ 500 ރުފިޔާގެ ގެޕެއް. އެހެން ކަމަށް ވަންޏާ އަޅުގަނޑު ހުށަހަޅާލަން ސީނިއަރ ސުޕަވައިޒަރަކަށް 7000 ރުފިޔާ ކަމަށް.

ތިނަދޫ ދާއިރާގެ މެންބަރު މުޙައްމަދު ޤަސަމް ވާހަކަދެއްކެވުން:

އަޅުގަނޑު ހަމަ ރޮޒޭގެ އެ ހުށަހެޅުމަށް ތާއީދުކޮށްލަން. 

ރިޔާސަތުން ވާހަކަދެއްކެވުން:

އާދެ އެއްވެސް މެންބަރަކު އިޢުތިރާޟު ނުކުރައްވާތީ ރޮޒޭގެ ހުށަހެޅުމަށް ތާއީދު ލިބިފައި ވާތީ އާ އެކު އެ ގޮތަށް އިޢުލާނުކުރާއިރު އެ ގޮތަށް އިޢުލާނުކުރުމަށް އަޅުގަނޑުމެން ޢާއްމު ކޮމިޓީން ނިންމީ. ދެން އެހެންނަމަވެސް އަޅުގަނޑު ދަންނަވާލަން ބޭނުންވޭ މި އޮނިގަނޑަނީ ވަރަށް ކުރީގެ އޮނިގަނޑެއް. އެހެންކަމުން މުސާރައިގެ އޮނިގަނޑަކީ ހަމަ ޢާއްމު ކޮމިޓީން އަލުން ބަލުން ހަމަ ރިވައިޒުކުރަން ޖެހިފައި އޮތް އެއްޗަކަށް ވާތީ އެ މަސައްކަތް އަޅުގަނޑުމެން ދެން އަންނަ ދައުރެއްގެ ތެރޭގައި ކޮންމެހެން ކުރަންޖެހޭ މަސައްކަތެއް އެއީ. ދެން އަނެއްކާ 7000 ރުފިޔާއަށް ހުށަހެޅިގެން ކުޑަ މުސާރަ އެއް އޮވެފައި އޮނިގަނޑު އިޞްލާޙު ވެގެންދާއިރު ބޮޑުވުން މައްސަލައަކަށް ނުވާނެ. އެކަމު ބޮޑުވުން މުސާރައަކަށް އިޢުލާނުކޮށްފައި އޮނިގަނޑު އިޞްލާޙުވެގެން ދާއިރު ކުޑަ ވެއްޖިއްޔާ އެ މީހަކު ހިތްހަމަނުޖެހުން އަތުވެދާނެ. އެހެންވީމާ ރޮޒޭގެ ނިންމުންމަށް އެ ހުށަހެޅުމަށް އަޅުގަނޑަށް ވެސް ކަމުދާ ވާހަކަ ދަންނަވާލަން. އެ ގޮތަށް ހުރިހާ މެންބަރުން އިއްތިފާޤުވީ ކަމަށް އަޅުގަނޑު ބަލައިފިން. ދެން މި އޮންނަނީ މާދަމާ އަޅުގަނޑުމެން އިންޓަރވިއު ކުރަންޖެހޭ ދެ މަގާމެއް. އެއީ ހުރިހާ ޑިޕާޓްމަންޓުގެ ހެޑުންނަށް ރައީސް ހަމަޖައްސަވާފައި މި އޮންނަނީ ޢާއްމު ކޮމިޓީން އިންޓަރވިއު ކުރާ ގޮތަށް. ހެޑުންނަށް ހަމަޖައްސަވާ ބޭފުޅުންނަށް. ދެން އެހެން މުވައްޒަފުންނަށް އަމީންޢާއްމު އިންޓަރވިއު ކުރާ ގޮތަށް. އެހެންވީމާ މާދަމާ 10 ޖަހާއިރު އެބަ ބާއްވަން އަޅުގަނޑުމެން ހެޑުންނަށް އިންޓަރވިއު ކުރަން ބާއްވާ ބައްދަލުވުމެއް. އެ އިލްހާމު އެއްޗެއް ވިދާޅުވާން ބޭނުންފުޅިއްޔާ އަޅުގަނޑު ފުރުޞަތެއް އަރުވާފައި ކުރިއަށް ގެންދާނަން.

ގެމަނަފުށި ދާއިރާގެ މެންބަރު އިލްހާމް އަޙްމަދު ވާހަކަދެއްކެވުން:

އަޅުގަނޑު ކަމަކަށް ފާޑު ކިޔާކަށް ނޫން އިނގޭތޯ. އަޅުގަނޑުމެންނަށް އަޅުގަނޑު ކަމުގެ އުސޫލު ދެ ގޮތަށް ކިރުނީމަ އަޅުގަނޑު ގަބޫލުނުކުރާ މީހެއް އަޅުގަނޑަކީ. އެއީ މުޤައްރިރުގެ ވާހަކައިން ތި އިނގުނީ ވަކި ބޭފުޅުން އަމީންޢާއްމޭ. އަނެއްބައި ބޭފުޅުން އަޅުގަނޑުމެން ޢާއްމު ކޮމިޓީގެ ފަރާތުންނޭ. އެއީ އަޅުގަނޑު ގަބޫލުކުރާ ސިޔާސަތެއް ނޫން. ޢާއްމު ކޮމިޓީގެ ޒިންމާތަކުގެ ތެރޭގައި މި ކަންތައް ހިމަނަންޏާ ޢާއްމު ކޮމިޓީން މި ކަންތައް ކުރާނީ ބިޒީ ވިޔަސް ބިޒީ ނޫން ވިޔަސް. އެހެންނޫނިއްޔާ ޢާއްމު ކޮމިޓީގެ ބޭފުޅުންނަށް އުނދަގޫވަންޏާ އިސްތިއުފާ ދެއްވާފައި ވަޑައިގަންނަވާނީ. މާނައަކީ ޢާއްމު ކޮމިޓީގެ ރެސްޕޮންސިބިލިޓީގެ ތެރޭގައި މިކަން ހިމަނަންޏާ ވަކި ބޭފުޅަކު ، ވަކި މީހަކު، ވަކި ދާއިރާއެއްގެ، ވަކި ރޭންކެއް، ނޫން އަޅުގަނޑު ފެންނަނީ އޭތި ޔަގީންކޮށްލާފައި ދެން ތި މަސައްކަތް ކުރަން އަޅުގަނޑު ތާއީދުކުރާ ވާހަކަ ދަންނަވަން. އެކަމަކު އަޅުގަނޑުމެން ކުރިއަށް އޮތްތާނގައި އަޅުގަނޑަށް އިދާރާއަށް ދަންނަވާލަން ފެނޭ މި ތަނަށް ވައްދަވާ ހުރިހާ މުވައްޒަފުންގެ ކަންތައް ބަލަހައްޓަވަނީ ޢާއްމު ކޮމިޓީންނޭ ބުނާ ހިނދު ހަމަ ޢާއްމު ކޮމިޓީން ހުރިހާ ބޭފުޅުންނާ ވެސް އަޅުގަނޑު ދެކޭގޮތުގައި އިންޓަރވިއު ކުރަންޖެހޭނީ. އެހެންވީމާ އަޅުގަނޑަށް ފޭނެ މިކަންކަން މުސްތަޤުބަލުގައި ރަނގަޅު ކުރަންޏާ ހަމަ ދަންނަވަން މުޤައްރިރު. އެހެންވީމާ، މުޤައްރިރުގެ ހަމަ ސަމާލުކަމަށް ގެނައީ. 

ރިޔާސަތުން ވާހަކަދެއްކެވުން:

ޕާލިމެންޓްރީ ސަރވިސް މުވައްޒަފުންގެ ގަވާއިދުގައި ލިޔެފައި އޮންނަ ގޮތުން ވެއްޖިއްޔާ އިންޓަރވިއު ކުރަންޖެހޭ ޕްރޮސީޖަރ ތަކެއް އެބަހުރި ކަނޑައަޅާފަ. އެ ޕްރޮސީޖަރ އަށް ބަލާއިރު ޢާއްމު ކޮމިޓީން އިންޓަރވިއު ކުރާ ގޮތަކަށް ނޫން މި އޮންނަނީކީ. އެހެންނަމަވެސް ޢާއްމު ކޮމިޓީގެ މަސްއޫލިއްޔަތުގެ ތެރޭގައި އެބަ އޮވޭ މަޖިލީސް ހިންގުމުގައި ރައީސްއަށް އެހީތެރިވެދިނުން. އެހެންވީމާ ރައީސް އެދިވަޑައިގަންނަވަނީ ޑިޕާޓްމަންޓުތަކުގެ ހެޑުންނަށް ހަމަޖައްސަވާ މަގާމުތަކަށް ޢާއްމު ކޮމިޓީން އިންޓަރވިއު ކޮށްދެއްވުމަށް. އެހެންވީމާ އެއީ ޢާއްމު ކޮމިޓީގެ މެންޑޭޓުގެ ތެރޭގައި ހިމެނޭ ކަމެއް ނޫން. އެހެންނަމަވެސް ރައީސް މިހެން ވިދާޅުވީމަ އަޅުގަނޑުމެންނަށް އެ މަސައްކަތް ހަވާލުވީ. އެ ނޫން ހާލަތެއްގައި އަޅުގަނޑުމެންނަށް ހަވާލުވާ ގޮތަކަށް ނޫން މި އޮންނަނީކީ. 
(ވަގުތުކޮޅަކަށްފަހު).

ތިނަދޫ ދާއިރާގެ މެންބަރު މުޙަންމަދު ޤަސަމް ވާހަކަދެއްކުން:

އާދެ ވަޒީފާގެ ކަންތައް ހަމަޖެއްސުމަށް އަޅުގަނޑު މި މަޖިލީހުން މި ކޮމިޓީން ކުޑަ ކޮމިޓީ އެއް ނެގުމަށް އަޅުގަނޑު މި ފުރުޞަތުގެ ބޭނުންކުރަން. އަޅުގަނޑު އެ ގޮތުން ހުށަހަޅަން ހުޅުހެންވޭރު ދާއިރާގެ ޢިއްޒަތްތެރި މެންބަރު މޫސާ މަނިކާއި، ތުޅާދޫ ދާއިރާގެ ޢިއްޒަތްތެރި މެންބަރު ނާޒިމް ރަޝާދު، ގެމަނަފުށީ ދާއިރާގެ ޢިއްޒަތްތެރި މެންބަރު އިލްހާމު އަޙުމަދު ގެ ނަން އަޅުގަނޑު ހުށަހަޅަން.

ހިތަދޫ މެދު ދާއިރާގެ މެންބަރު މުޙައްމަދު ރަޝީދު ވާހަކަދެއްކެވުން:

ޤަސަމުގެ ހުށަހެޅުމަށް އަޅުގަނޑު ތާއީދު. 

ރިޔާސަތުން ވާހަކަދެއްކެވުން:

އާދެ ޤަސަމުގެ ހުށަހެޅުމެއް އޮވެ ދެން އަނެއްހެން ޤަސަމުގެ ހުށަހެޅުމަށް ތާއީދު ވެސް ލިބިފައިވާތީވެ. އެއީ ކުޑަ ކޮމިޓީގައި މި ހިމެނިވަޑައިގަންނަވަނީ އަޅުގަނޑުގެ އިތުރުން މޫސާ މަނިކު އަދި އިލްހާމު. އެއީ މާދަމާ މި އޮންނަ ހެޑުންގެ އިންޓަރވިއު ކުރުމަށްޓަކައި. އެ ގޮތަށް ދެން އެއްވެސް މެންބަރަކު އިޢުތިރާޟު ނުކުރައްވާ ކަމަށް ވަންޏާ އެ ކުޑަ ކޮމިޓީ އެ ގޮތަށް ނިމުނީ ކަމަށް އަޅުގަނޑު ބަލައިފިން. (ވަގުތުކޮޅަކަށްފަހު). ކޮމިޓީގައި އަޅުގަނޑުމެން މިއަދު އެޖެންޑާ ކުރެވިފައިވާ ކަންތައްތައް މިިހާ ހިސާބުން ނިމުމަކަށް މި އަންނަނީ. އެހެންވެ އިތުރު ކަމެއް ހުށަހަޅަން ބޭނުންފުޅުވާ މެންބަރަކު އިންނެވި ކަމަށް ވާނަމަ އެ ކަމަކަށް އަޅުގަނޑު ފުރުޞަތު އަރުވާނަން ނިންމާލުމުގެ ކުރިން. 

ގެމަނަފުށީ ދާއިރާގެ މެންބަރު އިލްހާމު އަޙުމަދު ވާހަކަދެއްކެވުން:

އަޅުގަނޑު ހުށަހަޅަން އަޅުގަނޑުމެން ދެން މެންބަރުންނަށް މި އިނާޔަތްތަކުގެ ވާހަކަ ދައްކާއިރު ކުރީގައި ވެސް މި ކަންތައް ކުރަމުން ދާ އުސޫލުން ސަރުކާރުގެ ނާދީގެ ރައްޔިތުންގެ މަޖިލީހުގެ މެންބަރުންނަށް ޚާއްޞަ ގަޑި އެއް ނަމަވެސް އެ ފަރާތުން ވާހަކަ ދައްކައިގެން ކޮންމެވެސް އުސޫލެއްގެ ދަށުން ސަރުކާރުން ނާދީ ބޭނުންކުރެވޭ ގޮތަށް ހަދަން އަޅުގަނޑަށް ފެންނަ ވާހަކަ ދަންނަވަން. އެއީ ވަރަށް ގިނަ މެންބަރުން އަޅުގަނޑުމެންނަށް ވަރަށް އެ ވާހަކަ ދައްކަމުން ދަނީ. ދެން ސަރުކާރު މެންބަރުންގެ ސަރުކާރުން މެންބަރުންގެ ނާދީ ކަންނޭނގެ. ދެން އެ ތަނަކީ އަޅުގަނޑު ދެކޭގޮތުގައި އަޅުގަނޑުމެންނަށް ވެސް ވަގުތުކޮޅެއް ލިބިދާނެ ތަނެއް. ދެން އެހެންވެ އެ ތަނުން އަޅުގަނޑުމެންނަށް އެ ފަރާތާ ވާހަކަދައްކައިގެން ކޮންމެވެސް ގޮތެއް ހައްލުކޮށްދިނުން އަޅުގަނޑު އެދެން. ހަމައެއާ އެކު ދެން ފާހަގަކޮށްލަން ބޭނުންވަނީ އަޅުގަނޑުމެން ކަންކަން ނިންމަމުން ދިއުމަށްޓަކައި އައި.ޖީ.އެމް.އެޗާ ކުރީގައި ވެސް ވާހަކަދައްކާފައި އޭގެ އަސްލު ޢަމަލީ ސިފަ ނައިސްގެން އެ އޮންނަނީ. އަޅުގަނޑު އެ ދުވަހު ވެސް އޮންނާނެ ދަންނަވާފައި ދެން ކޮމިޓީން ނިންމާނީ ގޮތެއް. އެކަމަކު އަޅުގަނޑު ދަންނަވާފައި އޮންނާނެ ރައްޔިތުންގެ މަޖިލިސްގެ މެންބަރުންގެ މޭޒުކޮޅުތަކަށް ކުޑަކުޑަ ނޯޓުކޮށްލައްވާފައި މީތި ފިލްކޮށްލައްވާފައި މޭޒުމަތީގައި ބާއްވައިދެއްވާށޭ ވިދާޅުވެއްޖިއްޔާ އޭތި އޮންނާނީ ފިލްކޮށް ދެއްވާފައި. އެކަމަކު ގެއަށް ފޮނުވައިފިއްޔާ އެ ފިލްކޮށްގެން އަންނާނެ ދުވަހެއް ދުވަހަކު ވެސް ނާންނާނެ. އެހެންވެ އަޅުގަނޑަށް ފެނޭ މަޖިލީހުގެ ދެން އަޅުގަނޑުމެންގެ ދެން އަންނަ ދައުރެއް ފެއްޓޭއިރަށް އެތާ މޭޒުކޮޅުމަތީގައި ނޯޓެއް ކޮށްލައްވާފައި މީތި ފިލްކޮށްފައި މޭޒުމަތީގައި ބާއްވައިދޭށޭ ބުނެފިއްޔާ އެ ޢާއިލާތަކުގެ ލިސްޓު ފިލްކޮށްދެއްވާފައި ބާއްވާނެ. އައި.ޑީ ކާޑު ނަންބަރު ވެސް އިނގޭނެ. އެ ކަންތައް ކޮށްދެން ހަމަ އެދެން. ހަމަ ސަރުކާރު ނާދީ ވެސް. 

ރިޔާސަތުން ވާހަކަދެއްކެވުން:

އަޅުގަނޑު ވެސް އިލްހާމުގެ ވާހަކަ އަށް ބަހުސްގައި ބައިވެރިވެ ކޮންމެވެސް އެއްޗެއް ދަންނަވާލާނަން. މިހާރު ހަމަޖެހިފައި މި އޮންނަނީ މެންބަރުންގެ ޢާއިލާގެ ގޮތުގައި މި ހިމެނެނީ މެންބަރުންގެ މަންމަ އާއި ބައްޕަ އާ އަދި އަނބިދަރިން. އޭގެއިތުރަށް އަޅުގަނޑަށް ހަމަފެނޭ މެންބަރުންގެ ޢާއިލާގެ މީހެއްގެ ގޮތުގައި އޮންނަންޖެހޭނީ މިސާލަކަށް ފިރިހެނެއް ކަމުގައި ވަންޏާ އޭނަގެ އަނބިމީހާގެ މަންމަ އާއި ބައްޕަ އާ އެއީ މައިދައިތަ އާއި ބަފައިކަލޭގެ އަކީ ހަމަ ޢާއިލާގެ މެންބަރުންގެ ގޮތުގައި ހަމަޖެހެންޖެހޭނެ. ހަމަ އަންހެން މެންބަރެއް ނަމަ އޭނަގެ ފިރިކަލުންގެ މަންމަ އާއި ބައްޕަ އާ ހަމަ އެއީ ޢާއިލާގެ މެންބަރުންގެ ގޮތުގައި ބެލެންޖެހޭނެ ކަމަށް އަޅުގަނޑު ދެކެން. ދެން އެ ކަމާ ކޮންމެވެސް އެއްޗެއް. 

(ވަގުތުކޮޅަކަށްފަހު)

ގެމަނަފުށީ ދާއިރާގެ މެންބަރު އިލްހާމު އަހުމަދު ވާހަކަދެއްކެވުން:

މާދަމާ މި ތަނަށް ގެންނަވާ 3 ބޭފުޅެއްގެ ނުވަތަ 2 ބޭފުޅެއްގެ އިންޓަރވިއު ކުރުމަށްޓަކައި ޑީ.އާރު.ޕީގެ ފަރާތުން އަޅުގަނޑު ޤަބޫލުކުރަން. އަދި އެމް.ޑީ.ޕީގެ މެންބަރެއް ޑީ.އާރު.ޕީ މެންބަރެއް، މިނިވަން މެންބަރެއް ހުންނެވީ. އެހެންވީމާ، ޑީ.އާރު.ޕީން އަޅުގަނޑުގެ ނަން އަޅުގަނޑު އަނބުރާ ގެންދަން. ދެން އަޅުގަނޑު ވަރަށް އެދެން ރޮޒައިނާ ޤަބޫލުކުރައްވައިފިއްޔާ ރޮޒައިނާގެ ނަން އަޅުގަނޑު ހުށަހަޅަން.  

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން: 

ދެން އަޅުގަނޑު ޤަބޫލުކޮށްފިން އިނގޭތޯ. 

ތިނަދޫ ދާއިރާގެ މެންބަރު މުޙައްމަދު ޤަސަމް ވާހަކަދެއްކެވުން:

އަޅުގަނޑު އިޢުތިރާޟެއް ނެތް ތި ކަމަކާ.

ރިޔާސަތުން ވާހަކަދެއްކެވުން:

އާދެ، އެހެންވެ އެ ގޮތަށް ހަމަ ބަދަލު ގެނެވުނީ ކަމަށް ބަލާނަން. (ވަގުތުކޮޅަކަށްފަހު) އާދެ، އޮފް ދަ ރެކޯޑިންގައި އަޅުގަނޑުމެންނަށް މި ވަނީ މެންބަރުންނަށް ޚިދުމަތް ފަސޭހަކަމާ އެކު އައި.ޖީ.އެމް.އެޗުން ހޯދުމުގައި މެންބަރުންގެ ޢާއިލާގެ ގޮތުގައި މެންބަރުންގެ އަނބިކަބަލުންނާއި ދަރިންނާއި އަދި މައިންބަފައިންގެ އިތުރުން ބަފައިކަލޭގެ އާއި މައިދައިތަ އަކީ ވެސް ހަމަ ޢާއިލާގެ މީހުންގެ ގޮތުގައި ފަސޭހަކަމާ އެކު ޚިދުމަތް ލިބޭ ފަރާތްތަކަށް ހެދުމަށް ހަމަ ޢާއްމު ކޮމިޓީން  ހުރިހާ މެންބަރުން ވެސް ޤަބޫލު ކަމަކަށްވެފައި އަދި އެ ކަމަކީ އެއްވެސް މެންބަރެއް އިޢުތިރާޟު ކުރާ ކަމަކަށް ނުވާތީ އެ ގޮތަށް. އަދި މީގެއިތުރުން ދޮންދަރިންނަކީ އެއީ އެ މެންބަރެއްގެ ބެލުމުގެ ދަށުގައި ހުންނަ ކަމަށް ވާނަމަ ހަމަ މެންބަރެއްގެ ދަރިއެއްގެ ގޮތުގައި އެ ތަނުގެ ހުރިހާ ފަސޭހަތަކެއް ލިބެންޖެހޭނެ ދަރިއެއް އެއީ. އެހެންކަމުން އެ ގޮތަށް އަޅުގަނޑުމެން ފޯމުގައި ފޯމެއް ހަދާލާއިރު އެ ގޮތަށް ހިމަނާލާ ގޮތަށް އަޅުގަނޑުމެން ކޮމިޓީން ނިންމަނީ. (ވަގުތުކޮޅަކަށްފަހު). ދެން އަޅުގަނޑުމެން އިތުރުކަމަކަށް މިއަދު މި ހުށަހެޅުނީ ދިވެހި މާފުކުރައްވާތި ސަރުކާރު މުވައްޒިފުންގެ ނާދީ އަށް ރައްޔިތުންގެ މަޖިލީހުގެ މެންބަރުންނަށް ވެސް ބޭނުންކުރެވޭނެ، ނާދީ ބޭނުންކުރެވޭނެ ކަހަލަ ގޮތެއް ހަމަޖެހޭތޯ. ނާދީ އާއި ވާހަކަދެއްކުން. ދެން އެ ކަމަށްޓަކައި އެކަން އޮންނަ ޕްރޮސީޖަރ ސާފުކުރުމަށް މަޖިލީހުން ސިޓީ އެއް ފޮނުވަން އަޅުގަނޑުމެން ކޮމިޓީން ނިންމީ ކަމަށް އަޅުގަނޑު ބަލަން. ދެން އޭރުން އަޅުގަނޑުމެން ޗުއްޓީ ނިމޭއިރު ސިޓީގެ ޖަވާބު ލިބިފައި އޮތިއްޔާ މެންބަރުންނަށް އޭގެ ބައިވެރިވުމުގެ ފުރުޞަތު އޮތް ކަމަށް ވާނަމަ ބައިވެރިވަން ހަމަ ފުރުޞަތު ދިނުމަކީ މުހިއްމު ކަމެއް. (ވަގުތުކޮޅަކަށްފަހު) އިލްހާމަށް އަޅުގަނޑު ފުރުޞަތު އަރުވަން.

ގެމަނަފުށީ ދާއިރާގެ މެންބަރު އިލްހާމް އަޙުމަދު ވާހަކަދެއްކެވުން:

އަދި މީގެއިތުރަށް އަޅުގަނޑުމެން ޚިޔާލެއް ހުށަހަޅަމޭ އިނގޭތޯ. ވަރަށް ގިނައިން މިތާ މުވައްޒިފުންނަށް ވެސް އަޅުގަނޑު ކުރީއްސުރެ ޓީ.ވޯ މޯލްޑިވްސްގައި އުޅުނުއިރު އަޅުގަނޑު ވަރަށް ގިނައިން އަންނަން. އައިއްސަ ޕްރޮގްރާމުތައް ހަދާ މަސައްކަތް ކުރުމުގެ ތެރޭގައި ވަރަށް ގިނަ މީހުންނާ ރައްޓެހިވާނެ. އެހެން ވަރަށް ގިނަ ބޭފުޅުންނަށް ކެރޭ އަޅުގަނޑާ ވާހަކަ ދައްކާފައި ކަމެއް ޚިޔާލު ހުށަހަޅަން. މުވައްޒިފުންގެ ތެރޭގައި ވަރަށް ގިނަ ބޭފުޅުން އެބަ އެދޭ އެ ބޭފުޅުންނާ އަޅުގަނޑުމެން ޢާއްމު ކޮމިޓީން ބައްދަލުކުރާނެ ދުވަހަކަށް. އެބަހުރި ދެން ބޭފުޅެއްގެ ނަން ދަންނަވާކަށް ނެތިން. އަޅުގަނޑަށް ހީވަނީ މިހާރު އެ ބޭފުޅަކު ނުވެސް ނެތް ކަށްނޭނގެ. ދެން އެ ބޭފުޅުން ބައެއް ބޭފުޅުން ތިއްބަވާނެކަން ވެސް ނޭނގެ. ތަފާތު ގޯނާތައް އެބަހުރި ގޯނާތަކަކީ ބައެއް ފަހަރު ރުޅިގަދަވެ އެއްޗިހި ބުނެވި އަދި އެހެން ކަންތައް ވެސް އުދަނގޫވާ ބޭފުޅުންތަކެއް އެބަ އުޅޭ. ދެން އަޅުގަނޑު ރިކޯޑިންގ ދެންނެވޭ ވަރަށް މި ދެންނެވީ. އަޅުގަނޑަށް ފެނޭ މުވައްޒިފުންނާ ބައްދަލުކޮށް ކަންތައްތައް އޮޅުންފިލުވާ އަޅުގަނޑުމެން އެ ކަންތައް ހައްލުކުރުމަށްޓަކައި މަސައްކަތް ކޮށްލަން. އެއީ ކަންތައްތަކެއް އުޅޭތީ. އަޅުގަނޑަށް ފެނޭ ހަމަ މި ކަންތައްތައް ޗެކްކޮށްލަން. ފަހަރެއްގައިވެސް ގޯސް މާނައެއްގަ އެއް ނޫން. އެ ބޭފުޅުންގެ ދަތިތަކަކީ ކޮބައިތޯ ކަންތައްތައް ބަލައިލަން އަޅުގަނޑަށް ފެނޭ. އަންހެން ބޭފުޅުން ގިނައިން އުޅުއްވާފައި އެ ބޭފުޅުންނަށް ދަތިތަކެއް އެބަހުރި. އެހެންވެ އަޅުގަނޑަށް ފެނޭ އެ ކަންތައް ކުޑަކޮށް މުވައްޒިފުންނާ ބައްދަލުކުރަން. 

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން: 

އާދެ، އަޅުގަނޑު ވެސް ޢާއްމު ކޮމިޓީގެ ފަރާތުން މުވައްޒިފުންނާ ބައްދަލުކޮށްލަން ތާއީދުކުރާ ވާހަކަ ދަންނަވަން.

(ވަގުތުކޮޅަކަށްފަހު)

ތިނަދޫ ދާއިރާގެ މެންބަރު މުޙައްމަދު ޤަސަމު ވާހަކަދެއްކެވުން:

އަޅުގަނޑު ހަމަ އިތުރު ހުށަހެޅުމެއް ހުށަހަޅާލަން ކަމަށް. ދެން އަޅުގަނޑުމެން މި މަޖިލިސް ތެރޭގައި އުޅޭއިރު ބައެއް ފަހަރަށް ހަމަ ބައެއް ކަންކަމު އުދަނގޫތަކެއް އެބަ ދިމާވާ ކަމަށް އަޅުގަނޑަށް ވެސް ފާހަގަކުރެވޭ. ދެން އަޅުގަނޑު އެދެން އަންނަ ދައުރުގައި އަޅުގަނޑުމެން ފެއްޓޭތަނުން މަޖިލިސްގެ ހުރިހާ މެންބަރުންގެ ޚިޔާލަކަށް އަހާލުން. ޢާއްމު ކޮމިޓީން ފޮނުއްވާ ފޯމެއް ފުރާލައިގެން، މަޖިލިސް ޗެމްބަރު ތެރޭގައި ނަމަވެސް އަދި ފާޚާނާ ބޭނުންކުރުން ނަމަވެސް އަދި މި ހޯލު ތެރޭގައި އުޅޭއިރު އެއްވެސް ކަހަލަ ކަމަކަށް ދަތިފުޅު ވާނަމަ އެ ކަމެއް އަޅުގަނޑު ބޭނުން ކޮމިޓީ އަށް އެބަ ބޭނުންވޭ އެ ކަންތައް އަޅުގަނޑުމެންނަށް ރަނގަޅުކުރެވޭނީ އެ ކަމަކީ ކޮބައިކަން ދެނެގަނެގެން. އެހެންވެ މެންބަރުންގެ ޚިޔާލު ހޯދުމުގެ ފޯމެއް އަޅުގަނޑު ހަމަ ބޭނުންވޭ ހުށަހަޅާލަން. 

ރިޔާސަތުން ވާހަކަދެއްކެވުން:

އާދެ، އެފަދަ ފޯމެއް ދެން އަންނަ ދައުރަކަށް އަޅުގަނޑުމެން ތައްޔާރު، އާދެ، ރޮޒޭ ތާއީދު ވެސް ކުރައްވައިފި. އެހެންވީމާ، ތާއީދު ކުރެއްވީތޯ. އަދި އިތުރު ވާހަކަވެސް ހުރުމާ އެކު އިހަށް ރޮޒޭ އަށް ފުރުޞަތު އަރުވާލާނަން. އަޅުގަނޑު މި ނިންމާލުމުގެ ކުރިން.

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން: 

އާދެ، ޤަސަމު އެ ހުށަހެޅުއްވި ހުށަހެޅުއްވުމަށް އަޅުގަނޑު ތާއީދުކޮށްލަން. އަދި އޭގެއިތުރުން މިހާރު މިހާރު އެބަ އޮވޭ ބޭރުގައި މި ސްމޯކިންގ އޭރިޔާ އެއް. އަޅުގަނޑު ހަމަ ވަރަށް ބޮޑަށް ބޭނުންވޭ ބޭރުގައި ނޮން ސްމޯކިންގ އޭރިޔާ އެއްވެސް ހަމަ އެ ގޮތަށް ކުޑަ ޖަހާފައި އޮންނަންޖެހޭނެ ކަމަށް ހަމަ. އެހެންނޫނިއްޔާ ވާ ގޮތަކީ އަޅުގަނޑުމެން މިކޮޅުން ފިނިވެގެން ގޮސް ވަންނަންޖެހެނީ އަނެއްކާ އަނެއް ފިނިކޮށްފައި ހުންނަ ތަނަކަށް. ދެން ބޭރުގައި ތިބެންޏާ މި ތިބެންޖެހެނީ ދުންގަނޑު ތެރޭގައި. އެހެންވީމާ، އަޅުގަނޑުމެންނަށް ވެސް ކޮންމެވެސް ކަހަލަ ގޮތެއް މި ވަރަށް ބަޔަސްޓު ގޮތަކަށް މިހާރު މިކަން މި އޮތީ. 

ގެމަނަފުށީ ދާއިރާގެ މެންބަރު އިލްހާމް އަޙުމަދު ވާހަކަދެއްކެވުން:

ރޮޒައިނާ ހުށަހެޅުއްވި ހުށަހެޅުއްވުމަށް އަޅުގަނޑު ތާއީދުކުރަން. އަޅުގަނޑަށް ފެނޭ މިތާ ބަޖެޓު އޮންނަ ގޮތަކަށް އަޅުގަނޑު އަބަދުވެސް ދަންނަވާނީ ޕްރޮސީޖަރ ތެރެއިންނޭ. އެ ޕްރޮސީޖަރ ތެރެއިން އެކަންކުރެވެންޏާ އަޅުގަނޑަށް ފެނޭ ދެ ފަރާތުގައި ކުޑަ ޖަހަން. އެއީ މޫސާ މަނިކާ އަޅުގަނޑުމެން ވެސް ދައްކާފައި އޮތް ވާހަކަ އެއް. އަޅުގަނޑުމެންގެ މެންބަރުން ދެ ޕާޓީ ދެމެދުގައި ވެސް ދެކެވިފައި އޮތް ވާހަކަ އެއް. އަޅުގަނޑަކީ ވެސް ސިނގިރެޓު ނުބޯ މީހަކަށް ވާތީ. ކޮންމެހެން މޯޑުމެންނަށް ކުޑަކޮށް ދަތިވާނެ. އެހެންވީމާ، އަޅުގަނޑަށް ފެނޭ އަނެއްފަރާތުގައި 2 ކުޑަ  ޖަހާލަން. އެ އޮންނަ ޕްރޮސީޖަރ ތެރެއިން ފައިސާ ހުރެއްޖިއްޔާ. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އާދެ، ބައްދަލުވުން ނިންމާލުމުގެ ކުރިން ބައްދަލުވުމުގައި މި ނިންމުނު ކަންތައްތައް ދަންނަވާލާނަން ޚުލާސާކޮށް. ވަރަށް ކުޑަކުޑަކޮށް. ފުރަތަމަ ކަމަކަށް އަޅުގަނޑުމެންނަށް މި ނިންމުނީ އިންޝުއަރެންސް ކަންތަކުގައި ފުރަތަމަ ޝައުޤުވެރިވާ ޕާޓީތައް ހޯދުމަށް އިޢުލާންކުރަން. އިއުލާނަކީ އިނގިރޭސި ބަހުން ވެސް ކުރެވޭ އިޢުލާނެއްގެ ގޮތުގައި ޖަހާ އިޢުލާނެއްގެ ގޮތަށް ހަމަޖެއްސުނީ. ދެވަނަ ކަމަކަށް އަޅުގަނޑުމެންނަށް މި ނިންމުނީ ކުރީ ދުވަހު އަޅުގަނޑުމެން ނިންމާފައިވާ ދެ މަޤާމެއް އުފައްދަން ނިންމާ އަދި އެ ދެ މަޤާމުގެ މުސާރަ ކަނޑައެޅިފައިވާ ގޮތް ކޮންމެވެސް ވަރަކަށް އޮނިގަނޑާ ތަފާތު ތަކެއް ހުރީމަ. އެއީ ޑިރެކްޓަރަކަށް ކުރިން މި އޮންނަނީ 16 ހާސް ރުފިޔާ. އެހެންނަމަވެސް އަޅުގަނޑުމެންނަށް ކުރީ ދުވަހު ނިންމިފައި އޮންނަނީ 15 ހާސް ރުފިޔާ ކަމަށް ވާތީ ހަމަ މިހާރު ވެސް އޮނިގަނޑުގައި އޮތް ގޮތަށް 16 ހާސް ރުފިޔާ ދޭ ގޮތަށް އަޅުގަނޑުމެން މި ނިންމުނީ. ދެވަނަ ކަމަކަށް މިއޮންނަނީ ސްޕަވައިޒަރެއް. އަޅުގަނޑުމެން މި އުފައްދަނީ ސީނިއަރ ސްޕަވައިޒަރެއްގެ މަޤާމު އުފައްދަން ނިންމާފައި އޮތީ. ދެން ސީނިއަރ ސްޕަވައިޒަރެއްގެ މަޤާމު އުފައްދާ އެ މަޤާމުގެ މުސާރައަކީ  7 ހާސް ރުފިޔާ ކަމަށް ހަމަޖައްސަން. އެއީ އޮނިގަނޑަށް ބަލައިލުމުން އަޅުގަނޑުމެންނަށް އެ ވަރުގެ ތަފާތުތައް ގެނެވިދާނެ ކަމަށް ފެންނާތީ އެ ގޮތަށް ކޮމިޓީން ނިމުނީ. ތިން ވަނަ ކަމަކަށް އަޅުގަނޑުމެންނަށް މި ނިމުނީ މާދަމާ އޮންނަ އިންޓަރވިއު. އެއީ ޑިޕާރޓްމެންޓުތަކުގެ ހެޑުންނަށް ޢައްޔަންކުރާ ފަރާތްތަކަށް އިންޓަރވިއު ކުރާ ގޮތަށް މި ބާއްވަނީ ޢާއްމު ކޮމިޓީން ނަގާ ކުޑަ ކޮމިޓީއަކުން. އެ ކޮމިޓީގައި މި ހިމެނިވަޑައިގަންނަވަނީ އަޅުގަނޑުގެ އިތުރުން ރޮޒައިނާ އަދި މޫސާ މަނިކު. އެހެންވީމާ، މާދަމާ 10:00 އެ ބައްދަލުވުން އަޅުގަނޑުމެން ބާއްވާ ގޮތަށް މި ނިންމުނީ. ދެން ތިން ވަނަ ކަމަކަށް ކޮމިޓީން މިއަދު މި ނިންމުނީ ސަރުކާރު މުވައްޒިފުންގެ ނާދީ ރައްޔިތުންގެ މަޖިލީހުގެ މެންބަރުންނަށް ވެސް ބޭނުން ކުރަން ލިބޭނެ އުސޫލެއް އޮތްތޯ ސަރުކާރު މުވައްޒިފުންގެ ނާދީ އަށް ސިޓީއަކުން ދަންނަވައިގެން އެކަން ސާފުކުރަން. އަދި އެ ގޮތަކީ ކޮބައިތޯ އާ އެފަދަ ފުރުޞަތެއް އޮތް ނަމަ މެންބަރުންނަށް އެ ފުރުޞަތު ހޯދައިދިނުމަށް މަސައްކަތް ކުރުން. ނިންމިފައި މި ވަނީ. ދެން މީގެއިތުރުން މިއަދުގެ ބައްދަލުވުމުގައި އަޅުގަނޑުމެންނަށް އިތުރަށް ހުށަހެޅިފައި އޮތް ކަމެއްގެ ގޮތުގައި ނިންމިފައި މި ވަނީ މެންބަރުންގެ ޚިޔާލު. މެންބަރުންނަށް ދަތިވާ  ދަތިފުޅުވާ ކަންތައްތަކަކީ ކޮބައިތޯ ބަލައި އެ ކަމަށް ފޯމެއް ތައްޔާރުކޮށްފައި ދެން އަންނަ ދައުރެއްގައި މެންބަރުންނަށް ހުށަހެޅުން. އަދި މީގެއިތުރުން މި ނިންމުނީ މެންބަރުންގެ ޢާއިލާ އަށް ފަސޭހަކަމާ އެކު އައި.ޖީ.އެމް.އެޗުން ޚިދުމަތް ހޯދުން ފަސޭހަކަމާ އެކު ހޯދުމަށްޓަކައި މެންބަރުންގެ މޭޒުކޮޅު މައްޗަށް ދެން އަންނަ ދައުރަކަށް ވީހާވެސް އަވަސް ފުރުޞަތެއްގައި ދެން އަންނަ ދައުރު ފެށުމާ އެކު އެ މެންބަރެއްގެ ބެލުމުގެ ދަށުގައި ތިއްބެވި އަނބިންނާއި ދަރިންނާއި އަދި މަންމަ އާއި ބައްޕަ އާ މި ފަރާތްތަކުގެ ނަންނަތައް ލިޔެލާފައި ހުށަހެޅޭ ކަހަލަ ގޮތަކަށް ފޯމެއް ތައްޔާރުކޮށްލާފައި މެންބަރުންނަށް މެންބަރުންގެ މޭޒުކޮޅު މައްޗަށް ފޮނުވާ ގޮތަށް. ދެން މިއަދު ހުށަހެޅި އެހެންނަމަވެސް ވަކި ގޮތަކަށް އަޅުގަނޑުމެން ނުނިމި އޮތް ކަމެއް ވެސް އެބައޮތް. އެއީ މަޖިލީހުގެ އިދާރީ މުވައްޒިފުންނާ ބައްދަލުކުރާ ގޮތަށް. އެ ކަމާ މެދު އަޅުގަނޑުމެން މިއަދު ވަކި ގޮތެއް ނުނިންމާ އަޅުގަނޑުމެން ބައްދަލުވުން ދެން އަންނަ ބައްދަލުވުމަށް ނޫނީ ފަހުގެ ބައްދަލުވުމަކަށް އަޅުގަނޑުމެން އެ ކަމާ މެދު ގޮތެއް ނިންމާ ބާއްވާލާ ވާހަކަ ވެސް އަޅުގަނޑު ދަންނަވަން. އަޅުގަނޑު އިލްހާމަށް ފުރުޞަތެއް އަރުވާނަން އަނެއްކާ ވެސް.

ގެމަނަފުށީ ދާއިރާގެ މެންބަރު އިލްހާމް އަޙުމަދު ވާހަކަދެއްކެވުން:

އެއްބައި ދެން ކުޑަކޮށް އަޅުގަނޑުމެން ވާހަކަ ދެއްކިއިރު އުނިވެފައިވާތީ ދެން އަޅުގަނޑަށް ހީވަނީ ނޯޓުކުރުމުގެ މިސްޓޭކެއް ހެން. އެއީ އަޅުގަނޑު ހުށަހަޅާފައިވާނެ އަޅުގަނޑަށް ފެނެއޭ އެ ކަންތައް ކޮށްލަން އަޅުގަނޑަށް ހީވަނީ ހުރިހާ ބޭފުޅުން ވެސް ތާއީދު ވެސް ކުރެއްވި ކަށްނޭނގެ. އެލައިޑު އިންޝިއުރެންސާ އެކު މުއްދަތު ވެސް ހަމަވަމުންދާތީ މިހާތަނަށް ދައްކަންޖެހޭ ފައިސާ ވަކި މުއްދަތެއް ދީގެން އެފައިސާ ޚަލާސް ކުރުމަށްޓަކައި ސިޓީ އެއް ފޮނުވާލަން އަޅުގަނޑަށް ފެނޭ. ދެން އައި.ޖީ.އެމް.އެޗާއި އޭ.ޑީ.ކޭ އަކީ މި ކަންތައްތަކުގައި އަޅުގަނޑުމެންނަށް ޚިދުމަތް ދިނުމުގައި ވަރަށް މިހާރު ރާއްޖޭގައި ހުރި އެންމެ ބޮޑު ދެ ހޮސްޕިޓަލް، ޞިއްޙީ ދާއިރާ ކަމަށް ވާތީ އަޅުގަނޑަށް ފެނޭ އޭ.ޑީ.ކޭގެ ބޭފުޅުންނާ އަޅުގަނޑު އަމިއްލަ ގޮތުން ވާހަކަދައްކާލި އިރު ދެން އެ ބޭފުޅުން ވެސް ތިބީ މި ތަނުން އެ ފުރުޞަތު ދެއްވައިފިއްޔާ އަޅުގަނޑުމެންނަށް ފަސޭހަކަމާ އެކު ޑޮކްޓަރަށް ދެއްކޭނެ އިންތިޒާމުތަކެއް ހަމަޖައްސަން ވާހަކަދައްކާފައި އޮތީ. އެހެންވީމާ، އަޅުގަނޑަށް ފެނޭ އޭ.ޑީ.ކޭ ބޭފުޅުންނަށް ސިޓީ އެއް ފޮނުވައިގެން ނަމަވެސް އެތާ އިސްވެރިންނަށް ވާހަކަ ދައްކާލަން. އެ ކޮޅުން ވެސް މަގުތަކެއް ފަހިކޮށްލަން. އެއީ އެ ބޭފުޅުން އަޅުގަނޑުމެންނަށް މަޖުބޫރެއް ނުކުރެވޭނެ. އެހެންކަމުގައި ވިޔަސް އެ ބޭފުޅުން ޝައުޤުވެރި ވަންޏާ އަޅުގަނޑުމެންނަށް މީގައި ފަސޭހަ ޕްރޮސީޖަރ ތަކާއި އައި.ޖީ.އެމް.އެޗު ގޮތަށް އަޅުގަނޑުމެންނަށް ހަމަ އެކަހަލަ ޕްލޭނެއްގެ ދަށުން ގެންދެވިދާނެ ކަމަށް ވާތީ އޭ.ޑީ.ކޭ މީގެތެރޭގައި ހިމަނަން އަޅުގަނޑަށް ފެނޭ. އޭ.ޑީ.ކޭ ބޭފުޅުންނާ ބައްދަލުކޮށްލަން. މި ޗުއްޓީ އަށް ދިއުމުގެ ކުރިން.  

ރިޔާސަތުން ވާހަކަދެއްކެވުން:

އިލްހާމް އެ ހުށަހެޅުއްވި ބަދަލާ އެކު ހަމަ ފޯމު ތައްޔާރުކުރާއިރު އިދާރީ މޭޒުން ފޯމު ހައްދަވައި ދެއްވާއިރު އެ ގޮތަށް ހައްދަވައި ދެއްވުން ހަމަ އެއީ އެންމެ ރަގަޅު ކަމެއް ކަމުގައި އަޅުގަނޑު ވެސް ދެކެން. ދެން އަޅުގަނޑުމެންނަށް އަދިވެސް އެބަހުރި މިއަދުގެ ބައްދަލުވުމުގައި ވާހަކަ ދެކެވިފައި ހުރި ކަންތައްތައް. އެއްކަމަކީ ނޮން ސްމޯކިންގ އޭރިޔާ އެއް އަޅުގަނޑުމެންނަށް މިތާ ބޭރު ކުޑަދަށުގައި ސްމޯކިންގ އޮންނަ ގޮތަށް ނޮން ސްމޯކިންގ އޭރިޔާ އެއްވެސް ހެއްދެވިދާނެތޯ އެއީ ސާފުކުރަން އެބަ ބޭނުންވޭ. ދެން މި އޮންނަނީ އެލައިޑު ކަންތަކުގެ ވާހަކަ. ދެންމެ ވިދާޅުވެއްޖެ އެލައިޑަށް ނުދައްކާ ހުރި ފައިސާ މެންބަރުން ހުށަހަޅުއްވާފައި ހުރި ބިލުތަކަށް އެލައިޑުން ނުދައްކާ ހުރި ފައިސާތައް  ތަންކޮޅެއް އަވަސް ފުރުޞަތެއްގައި ހޯދިދާނެތޯ ބަލަން އެލައިޑަށް ސިޓީއަކުން ދަންނަވަން. ތަންކޮޅެއް އަވަސް ފުރުޞަތެއްގައި އެކަން ނިންމަން އެލައިޑަށް ދަންނަވާލަން. އަޅުގަނޑުމެން މި ކޮޅުން ރައްޔިތުންގެ މަޖިލީހުން ސިޓީ އެއް ހުށަހަޅާ ގޮތަށް. އެއީ ދެން ހަމަ މަޖިލީހުގެ މިއަދުގެ ކޮމިޓީގައި ނިމިފައި އިން ނިންމުމެއް ކަމުގައި ވާތީ އެ ވާހަކަ ވެސް ހަމަ ނިންމާލުމުގެ ކުރިން ދަންނަވާލާނަން. އިތުރުކަމެއް ނެތުމާ އެކު ކޮމިޓީ ނިންމާލާނަން. ވައްސަލަމާ ޢަލައިކުމް. (ވަގުތުކޮޅަކަށްފަހު) އަޅުގަނޑު އެހެންވީމާ، މި ޖަލްސާ ނިންމާލަމުން ވެސް އަޅުގަނޑު އެއްޗެއް ދަންނަވާނުލެވި އޮތީމަ އޭތި ދަންނަވާލާފައި އަޅުގަނޑު ނިންމާލާނަން. އެ ކަމަކީ އަޅުގަނޑުމެން މި އެލައިޑު މާފުކުރައްވާތި އިންޝިއުރެންސް މެންބަރުން އިންޝުއަރެންސް ކަންތައް ވަކި ގޮތަކަށް ނިމެންދެން އަޅުގަނޑުމެން ކޮމިޓީގެ މަސައްކަތް ކުރިޔަށް ގެންދާ ގޮތަށް ކޮމިޓީގެ މެންބަރުން ނިންމާފައި ވާތީ އެ ވާހަކަ ދަންނަވާލަން. 

